
ХIасамирзал кагъат

Гьелдаса хадув ГIамиргIалихIажи УзунхIажил замлъун Веденов Чачаналда вукIана.
Дагъистаналъул гIалимзабаз гьабула цо балъгояб багъа-бачари, цоцахъе кагътал
хъван. Жалго цоцахъе щун Дагъистаналъул гIалимзаби магIарул цо росулъе
данделъула. Гьениб щивасда тIадкъала. Жиндир росулъа балъго аскаралде чагIиги
хъван, пуланаб сордоялъ пуланаб бакIалда данделъизе. 
Данделъула. ГIола аскаралда анкьнусида хадув ччи. Гьанже кIудияб рохалида суал
лъуна ХIоцоса Нажмудин имамасул зам рагъул командующий щив телев абун
Дагъистаналда ругел киналго гIакъилзабазул, бахIарзазул цIарал гьенир рехсола.
Киназго цолъун абула гьеб хIалтIи гьабизе, имам гьечIеб бакIалда имамлъиги гьабизе,
Алмахъалдаса Къебедил. ДадагIан мустахIикъав гьечIилан. 
Дада вищула рагъул командующийлъун. Гьеб данделъиялда гъорлъ вукIуна агент Дада
инкивидиялъ ахIула Дадал лъала жиндиего гьабураб цIех-рехалдасан живго чIаго тезе
гьечIолъи Дада Дилималда жанив тIамула. Ахранги рекъезе гьавун, толиялъул
мокърукьа хъарщиги бахъун, Дада лъутула. 
Дада вукIана релъеда къватIисан, къад вахча-хъван рокъосан. Цо къоялъул бакъанил
гIужалъ Дадахъе кагъат бачIана Дилималдасан Хунзахъа Атаевасул, жив вачIунев
вугила 400 чи вугеб рекIаразул полкгун, чуязе кIалцIи-херги, партизаназе квенги хIадур
гьабейила.
РачIана маркIачIул гIужалъ. Гьезул рачIин букIана хIинкъи кьеялъулаб рачIин.
УзунхIажил замлъун ГIамиргIали-хIажиги вукIун, гъоб цIаралда Дадаги вукIун,
хIалбихьизе ГIамиргIали-хIажилги Генжабаев Жамалудинилги рукъзалги рухIун, кIиго
сордо Алмахъалдаги бан, Дадаца лъикIаб гьоболлъи гьабун, ана. Гьеб букIана 1924 сон.
Заман кIочон буго, хурзал чIорогояб мех букIана. 
Гьаб кагъат щвела Мух1амадханув ХIамидихъе Муил ХIасанихъе. 
Дунги ГIалиханув ХIасамирза. 

